
КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

№34 (24.316) 2022 гъэм мартым (гъатхэпэм) и 30, бэрэжьей И уасэр зы тумэнщТхьэмахуэм щэ къыдокI

Щэнхабзэм и
лэжьакIуэхэр 

ягъэлъапIэ

«Ислъамым
и  нур»

4-нэ нап.2-нэ нап.2-нэ нап.

Лэжьыгъэр 
зэрекIуэкIыр 

къепщытэ

Дыдейхэр утыку къиднэркъым

4-нэ нап.

Я  Iуэхухэр  
йофIакIуэ

3-нэ нап.

Шэджэм районым хыхьэ Яныкъуей 
жылагъуэм къыщызэIуахащ Физкуль-
турэ-узыншагъэр щрагъэфIакIуэ ком-
плексыщIэ. Абы хэтащ Къэбэрдей-Балъ-
къэрым и Iэтащхьэ КIуэкIуэ Казбек.

БАЛЪКЪЭР лъэпкъым и къэщIэрэ щIэ-
жыныгъэ махуэм ирихьэлIэу къызэIуаха 
комплексым щекIуэкIащ бэнэкIэ хуитым-
кIэ, боксымкIэ, мини-футболымкIэ япэ са-
бий-ныбжьыщIэ спорт зэхьэзэхуэхэр.

Махуэшхуэм кърихьэлIахэмрэ къуа жэ-
дэсхэмрэ захуигъазэу КIуэкIуэ Казбек 
жиIащ: «Нобэ республикэм щагъэлъапIэ 
Къэбэрдей- Балъкъэрым щыпсэу цIыхухэм 
я дежкIэ мыхьэнэшхуэ зиIэ махуэр. Ар 
Къэбэрдей АССР-р Къэбэрдей-Балъкъэр 
АССР зэращIыжрэ илъэс 65-рэ зэрыри-
къурщ. 1994 гъэм къыщыщIэдзауэ а ма-
хуэр Балъкъэр лъэпкъым и къэ щIэ- 

рэщIэжыныгъэм и махуэу ягъэлъапIэ. 
Балъ къэр лъэпкъми Къэбэрдей-Балъкъэ-
рым щыпсэу хэми сынывохъуэхъу.

Дригушхуэу, Къэбэрдей-Балъкъэрым 
дри зыунагъуэу ди ехъулIэныгъэхэм да-
гъэгуфIэ. Си фIэщ мэхъу: мыпхуэдэу 
быдэу зэкъуэшыныгъэмрэ ныбжьэгъу-
гъэмрэ  я мардэхэм дытетмэ, Урысей лъэ-
щым щып сэухэм ящыщ зы лъэпкъыу 
дызэрыщытыр къэт лъытэмэ, текIуэны-

гъэр ди Iэрылъхьэу щытынущ». 
Республикэм и Iэтащхьэм фIыщIэ яхуи-

щIащ Яныкъуей щыщ хьэрычэтыщIэхэу я 
къуажэгъухэм я лъэIукIэ физкультурэ-узын-
шагъэр щрагъэфIакIуэ комплексыщIэм зи 
мылъку хэзылъхьахэм. Къэбэрдей-Балъ-
къэрым и Iэтащхьэм диIыгъащ мыхьэнэ-
шхуэ зиIэ апхуэдэ жэрдэмыр. КIуэкIуэ Каз-
бек и унафэкIэ республикэ   бюджетым сом 
мелуани 10,6-рэ, муниципальнэм - мелуани 
6 щыхухахауэ щытащ ухуэныгъэм. АдэкIэ 
ФОК-м и зэфIэгъэувэныгъэм къэрал-щхьэ-
закъуэ зэгурыIуэныгъэм тету пащащ. Псо-
ри зэхэту абы текIуэдащ сом мелуан 18. 

Къуажэм дащIыхьа иджырей физкуль-
турэ-узыншагъэр щрагъэфIакIуэ комплек-
сым къызэщIеубыдэ метр зэбгъузэнатIэ 
600. Абы хэтынущ спорт, тренажёр зал-
хэр, дохутыр, тренер, зыщахуапэ, зыща-
гъэпскI пэшхэр. БэнэкIэм, боксым, тен-
нисым, нэгъуэщI спорт лIэужьыгъуэхэмкIи 
зыщагъэсэн IэмалхэмкIэ къызэгъэпэ-
щащ. 

КIуэкIуэ Казбек Яныкъуей щыпсэухэмрэ 
спортсмен ныбжьыщIэхэмрэ ехъуэхъуащ  
комлексыщIэмкIэ икIи я жылэм Къэбэр-
дей-Балъкъэрыр, Урысей Федерацэр зэры-
гушхуэн куэд къыдэкIыну зэрыщыгугъыр 
къыхигъэщащ. 

МЭЗКУУ Къан.

 КIуэкIуэ Казбек иригъэкIуэкIащ 
КъБР-м Наркотикым пэщIэтыным-
кIэ и комис сэм и зэIущIэ. Абы хэ-
тащ КъБР-м и Парламентым и 
УнафэщI Егоровэ Татьянэ, КъБР-м 
и Правительствэм и УнафэщI Му-
суков Алий,  УФ-м и Президентым 
и лIыкIуэу КИФЩI-м щыIэм и ап-
паратым къыбгъэдэкIыу КъБР-м и 
федеральнэ инспектор нэхъыщхьэ 
Мэкъуауэ Тимур, республикэм и 
Правительствэм хэтхэр, хабзэ-
хъумэ IэнатIэхэм я лIыкIуэхэр, 
 нэгъуэщI къулыкъущIэхэр. 

ЗЭIУЩIЭМ щытепсэлъыхьащ 2021 
гъэм республикэм хабзэм къемызэ-
гъыу наркотикхэр щызэзыгъэкIуэкI-
хэм я Iуэхур къызэпыудынымрэ нар-
команием пэщIэтынымкIэ и орган-
хэм я лэжьыгъэм кърикIуахэм. Зэ-
хыхьэр къыщызэIуихым КIуэкIуэ 
Казбек къыхигъэщащ Наркотикым 
пэщIэтынымкIэ къэрал комиссэм 
къыпэщыт къалэнхэр зэрагъэза-
щIэм ипкъ иткIэ къагъэсэбэп Iэмал-
хэм я фIыгъэкIэ республикэм щы-
тыкIэр зэрыщефIэкIуар. Къапщтэ-
мэ, хуэди 4,5-кIэ нэхъ мащIэ хъуащ 
наркотикымрэ абы и лIэужьыгъуэу 
акъылыр зыгъэутхъуэхэмрэ зра-
хьэлIауэ щIэпхъаджагъэ зыщIэхэм 
я бжыгъэр, процент 77,5-кIэ хэ-
хъуащ хабзэм къемызэгъыу нарко-
тикхэр зэзыгъэкIуэкIхэм епхауэ 
 къаIэт административнэ Iуэхухэр. 
Апхуэдэу щытми, республикэм и Iэ-
тащхьэм жиIащ наркоманием зе-
мыгъэубгъунымкIэ ирагъэкIуэкI лэ-
жьыгъэр адэкIи щIэгъэхуэбжьап-
хъэу. 

Iуэхум теухуауэ къэпсэлъащ 
 КъБР-м щыIэ МВД-м и унафэщIым 
и къуэдзэ Мамхэгъ Назир. Абы къи-
гъэлъэгъуащ наркотикхэмкIэ сату 
щIыным епхауэ къыщIагъэщ щIэп-
хъаджагъэхэр проценти 9,5-кIэ нэ-
хъыбэ зэрыхъуар. Мамхэгъым къы-
хигъэщащ наркотикхэр республи-

кэм щыщэн Iуэхур къызэрамы-
гъанэр, цIыхухэр зэхуэмызэу ар 
зэрызэIэпахын Iэмалхэр къызэра-
гъэсэбэпыр, социальнэ сетхэмкIэ 
зэрызэрыщIэр. Хабзэхъумэ IэнатIэ-
хэм жыджэру ирагъэкIуэкI нарко-
тикхэмрэ абы и лIэужьыгъуэхэмрэ 
зэгъэкIуэкIыным пэщIэтынымкIэ лэ-
жьыгъэхэр. Мамхэгъым къызэрыхи-
гъэщамкIэ, хабзэм къемызэгъыу 
наркотикхэр нэхъыбэу зыщэр хамэ 
къэралхэм щыщ цIыхухэрщ. 

Республикэм и цIыхухэр нарко-
тикхэм щыхъумэным хуэгъэза Iуэху-
гъуэ пыухыкIахэр ирагъэкIуэкI. 
 КъБР-м узыншагъэр хъумэнымкIэ и 
министрым и къуэдзэ Аникушинэ 
Татьянэ зэIущIэм хэтхэр щигъэгъуэ-
защ наркотикым и «хъым» ихуахэм 
хуащIэ медицинэ дэIэпыкъуны-
гъэхэм я фIагъым хэгъэхъуэнымкIэ 
зэфIагъэкIхэм. Апхуэдэу Наркодис-
пансерым наркологие дэIэпыкъуны-
гъэ щыхуащIэ и къудамэм папщIэ 
медицинэ Iэмэпсымэ къащэхуащ, 
къищынэмыщIауэ, щхъухь шына-
гъуэм къишэ зэраныгъэхэм щы-
гъуазэ щыхуащIкIэ зыхуэныкъуэну 
хьэпшыпхэр зэрагъэпэщащ. Нарко-
тикхэмрэ абы и лIэужьыгъуэу щхьэр 
зыгъэуназэхэмрэ дихьэхынкIэ зэры-
хъунум теухуауэ ирагъэкIуэкIа меди-
цинэ къэпщытэныгъэхэм цIыху ми-
ни 100-м щIигъу къызэщIрагъэубы-
дащ, абыхэм ящыщу мин 30-м 
нэблагъэр курыт школхэмрэ курыт 
IэщIагъэ щрагъэгъуэт егъэджэны-
гъэ IуэхущIапIэхэмрэ щIэсщ. Рес-
публикэм и Наркодиспансерым хэту 
къызэрагъэпэщащ «НыбжьыщIэм-
рэ унагъуэмрэ» фIэщыгъэр зиIэ ре-
абилитацэ центр. Щхъухь шына-
гъуэм дихьэхауэ диспансер, профи-
лактикэ кIэлъыплъыныгъэм щIэт 
сымаджэхэу хъужахэр мащIэкъым, 
абы и лъэныкъуэкIэ зыхуэныкъуэ 
ме дицинэ дэIэпыкъуныгъэхэр 
ягъуэ тынымкIэ республикэм щыты-
кIэ псори къыщызэгъэпэщащ. 

КъБР-м егъэджэныгъэмкIэ, щIэ-
ныгъэмрэ щIалэгъуалэм я Iуэху-
хэмкIэ и министр Езауэ Анзор 
жиIащ наркотикхэкIхэм дихьэхынкIэ 
хъуну щIалэгъуалэр и чэзум къа-
щIэным теухуауэ республикэм и 
школхэм щIэх-щIэхыурэ къэпщы-
тэныгъэ щхьэхуэхэр зэрыщрагъэ-
кIуэкIыр. Министерствэр жыджэру 
ядолажьэ наркотикым пэщIэтыным-
кIэ щыIэ щIалэгъуалэ волонтёр зэ-
гухьэныгъэхэм.

КIуэкIуэ Казбек пщэрылъ ящи-
щIащ а лэжьыгъэм волонтёрхэр 
нэхъ щIэгъэхуэбжьауэ къыхашэну 
икIи щIалэгъуалэр наркотикым 
 де  мыгъэхьэхынымкIэ мыхьэнэ пыу-
хыкIа зиIэ социальнэ проектхэр 
къыхэ зылъхьэхэр гранткIэ дэIы-
гъыным теухуа Iуэхум хэплъэну. 

КъБР-м Наркотикхэм пэщIэ ты-
нымкIэ и комиссэм и унафэщI Шев-
ченкэ Юрий 2021 гъэм къриубыдэу 
республикэм наркотик IуэхухэмкIэ 
щыIэ щытыкIэр къапщытэу ира-
гъэкIуэкIа кIэлъыплъыныгъэр къи-
гъэнэIуащ. Абы къыхигъэщащ 
акъылыр зыгъэутхъуэ лIэужьы-
гъуэщIэхэр къызэрежьэм къыхэкIыу 
наркоманием дихьэххэр нэхъыбэ 
зэрыхъум ебэныным иужь зэритым 
хуэдэури, интернетыр къагъэсэбэпу 
наркотикхэр зэзыгъэкIуэкIхэр къы-
щIэгъэщыным адэкIи зэрыхущIэ-
къунум.

КIуэкIуэ Казбек жиIащ наркоти-
кым земыгъэубгъуным, псом хуэ-
мыдэу щIалэгъуалэр наркоманием 
щыхъумэным теухуауэ ирагъэ-
кIуэкIхэм я къару псори зэрыра-
хьэлIапхъэр, а Iуэхухэр зи нэIэ щIэт 
ведомствэхэри жыджэру зэдэлэ-
жьэн зэрыхуейр.

ЗэIущIэм къыщаIэта Iуэхухэм япкъ 
иткIэ КъБР-м Наркотикхэм пэщIэты-
нымкIэ и комиссэр адэкIэ зэрылэ-
жьэнум теухуа унафэр къащтащ.

ТХЬЭХУЩЫНЭ Ланэ.

Илъэс къэси хуэдэу, мы гъэми Iэта-
уэ ди республикэм щагъэлъэпIащ Ба-
лъкъэр лъэпкъым и къэщIэ рэ-
щIэжыныгъэм и махуэр. Гъатхэпэм и 
28-м илъэс 65-рэ ирикъуащ Къэбэр-
дей-Балъкъэрым хэту балъкъэр 
лъэпкъым къэралыгъуэ зэригъуэ-
тыжрэ. КъБР-м и япэ президент 
КIуэкIуэ Валерэ балъкъэрхэм я зыу-
жьыжыныгъэр гъэлъэпIэным ехьэлIа 
унафэм Iэ щыщIидза 1994 гъэ лъан-
дэрэ а махуэшхуэр щыIэщ. 

БАЛЪКЪЭРХЭМ я хэку зэрызыща-
ужьыжар зи дамыгъэ гъатхэ махуэм 
Сабий творчествэмкIэ республикэм и 
уардэунэм щекIуэкIащ ныбжьыщIэхэм 
я концертрэ декоративно-прикладной 
гъуазджэм и IэпщIэлъапщIэхэм я Iэда-
къэщIэкIхэм я гъэлъэгъуэныгъэрэ. 
Iуэху щIапIэм и пэIущIэ пэшым щагъэ-
лъагъуэ, я ныбжь емылъытауэ, гъуаз-
джэм хэлъхьэныгъэ хуэзыщI сабий-
хэмрэ ныбжьыщIэхэмрэ я лэжьыгъэ 
гъэщIэгъуэнхэр: лъэпкъ дамыгъэхэр 
зытет алэрыбгъу щхъуэкIэплъыкIэхэр, 
щхьэфIэпхыкIхэр, зэрыджэгу, щыпща-
фIэкIэ къагъэсэбэп хьэп шыпхэр, пкIы-

гъэхэр, сурэтхэр. Ахэр ящIащ Сабий 
творчествэмкIэ уардэунэмрэ гъуаз-
джэхэмкIэ сабий школхэмрэ я гъэсэн-
хэм. 

Концертым зыкърагъэхьэлIат КъБР-м 
и Парламентым и УнафэщI Егоровэ Та-
тьянэ, Парламентым ЩэнхабзэмкIэ, 
жылагъуэм и зыужьыныгъэмрэ хъыба-
регъащIэ политикэмкIэ и комитетым и 
унафэщI Къумал Заурбэч, ди респуб-
ликэм щэнхабзэмкIэ и министр Къума-
хуэ Мухьэдин сымэ, жылагъуэ лэ-
жьакIуэ цIэрыIуэхэм. Ахэри къызэхуэса-
хэри еплъащ артист ныбжьыщIэхэм 
ягъэ хьэзыра концертым. Ар щIидзэн и 
пэ псалъэ гуапэ жиIащ Къэбэрдей-
Балъ къэр Республикэм и Парламентым 
и УнафэщI Егоровэ Татьянэ. 

- Балъкъэр лъэпкъым и къэщIэ-
рэщIэжыныгъэм и махуэшхуэр зыгъэ-
лъапIэхэм си гуапэу сохъуэхъу! Тхыдэ 
захуагъэр илъэс 65-рэ ипэкIэ зэфIэу-
фIэжри, Къэбэрдей-Балъкъэрым хэту 
балъкъэр лъэпкъым къэралыгъуэ 
игъуэ тыжауэ щытащ. Абы лъандэрэ ба-
лъкъэрхэм яхузэфIэкI халъхьащ ди 
щIыналъэм и гъащIэм, и зыужьыны-
гъэм. Ахэр зыпхыкIа гугъуехьым хуэдэ 

зэи къэмыхъуну, ди лъэпкъхэм ма-
мырыгъэрэ ехъулIэныгъэрэ яIэну си 
гуа пэщ.

Артист цIыкIухэм утыку кърахьащ 
уэрэд дахэхэр, къафэ псынщIэхэр. 
Пшыхьыр ягъэдэхащ уэрэджыIакIуэхэм 
я «Голос. Дети» урысейпсо телевизион-
нэ зэхьэзэхуэм хэтахэу Къущхьэ Ми-
ланэрэ Куэцэ Идаррэ.

Зи хэкур гуузу зрагъэбгына, илъэс 13-
кIэ хамэ щIыпIэхэм хьэзаб щызышэча 
лъэпкъым и щIыналъэр зэригъуэтыжар 
щагъэлъэпIащ ди республикэм и къа-
лащхьэми щIыналъэ псоми. Абыхэм  
хэтащ гъэлъэгъуэныгъэхэр, зэIущIэхэр, 
концертхэр, конференцхэр, спорт зэ-
хьэзэхуэхэр, спектаклхэр, дерс зэIуха-
хэр, литературэ сыхьэтхэр, нэгъуэщI 
куэди. Псоми ящIэлъыр зы гупсысэщ: 
1944 - 1957 гъэхэм политикэ залымыгъэ 
зылъысахэм зэраIуэтэжарщ, я хэку 
щыпсэуну, абы хуэлэжьэну Iэмал зэра-
гъуэтыжарщ. Ар гуфIэгъуэшхуэщи, 
дяпэкIи лъэпкъыр щымыщIэну ди гуа-
пэщ.  

ИСТЭПАН Залинэ. 
Сурэтхэр Къарей Элинэ трихащ.  

adyghe@mail.ru                         adyghepsale.ru                     арkbr.ru                     smikbr.ru                          Адыгэ Псалъэ                     Адыгэ Псалъэ

Иджырей мардэхэм тет комплексыщIэ

Наркотикхэм  зэрыпэщIэтыну  Iэмалхэр

ГуфIэгъуэкIэ гъэнщIа зэхыхьэхэр

Псыхуабэ щекIуэкI, 
«Кавказ Ищхъэрэ-2022: 
щы тыкIэ гугъум ирагъэу-
вэ экономикэр зэпIэ зэ-
рыту къызэтезынэ Iэмал-
хэр» зи фIэщыгъэ фо-
румым и лэжьыгъэм 
 КъБР-м и Iэтащхьэ 
КIуэкIуэ Казбек хэтащ.

«УРЫ СЕЙР си тхыдэщ» 
музей гъэлъэгъуапIэрщ зэ-
хуэсыр щекIуэкIар. Фо-
румыр УФ-м и Президен-
тым и полномочнэ лIы-
кIуэу Кавказ Ищхъэрэм 
щыIэм и Аппаратым, УФ-м 
Экономикэ зыужьыныгъэм-
кIэ и министерствэм, Кав-
каз Ищхъэрэ щIыналъэ 
уни верситетым къызэра-
гъэ пэщащ.  Абы хэтащ 
 УФ-м экономикэ зыу-
жьыны гъэмкIэ и минист-
рым и къуэдзэ Назаров 
Сергей, «Сбербанк»  ПАО-м 
и Ипщэ-КъухьэпIэ банкым 
и унафэщI Титов Евгений, 
«Кавказ.РФ»  АО-м  и гене-
ральнэ директор ТIымыжь 
Хьэсэн, Кавказ Ищхъэрэ 
федеральнэ университе-
тым и ректор Беспалов 
Дмитрий,  КИФЩI-м и щIы-
налъэхэм я унафэщIхэр, 
Кавказ Ищхъэрэм и къэрал 
Iуэху щIапIэхэм я лIыкIуэхэр, 
хьэ рычэтыщIэхэр, банк, 
жы лагъуэ лэжьакIуэхэр. Зэ- 
хуэ сым кърихьэлIахэр нэ -
хъыбэу зытепсэлъыхьар 
нобэ УФ-м щыщыIэ хъуа 
жылагъуэ-экономикэ щы-
тыкIэ гугъурщ, абы къэра-
лыр къишыным, зыу жьы-
ныгъэр емыкIэкIуэным, зы-
Iэрагъэхьа ехъулIэныгъэ-
хэр щIэгъэбыда хъуным 
пыщIа Iуэхухэрщ.

Зэхуэсыр езыгъэкIуэкIар 
УФ-м экономикэ зыужьы-
ны гъэмкIэ и министр Ре-
шетников Михаилрэ УФ-м  
и Президентым и полно-
мочнэ лIыкIуэу Кавказ Ищ-

Кавказ Ищхъэрэм и экономикэм зегъэужьын

хъэрэ щIы на лъэм щыIэ 
Чайкэ Юрэ рэщ.

ФIэхъус псалъэкIэ зэIу-
щIэр Чайкэ Юрэ къызэ-               
Iуиха нэужь, къыхигъэщащ 
къэ рал къулыкъущIапIэ-
хэм рэ хьэрычэтыщIэ зэ-
гухьэныгъэхэмрэ я зэпы-
щIэ ныгъэхэр гъэбыдэным, 
экономикэ щытыкIэр зэтес 
щIыным ехьэлIа Iуэхугъуэ 
зэхэмыбзхэм я хэкIыпIэр 
къэгъуэтыным зэрытеп сэ-
лъы хьынур.

«Кавказ Ищхъэрэм и зыу-
жьыныгъэм зи Iыхьэ хэ-
зылъ хьэхэм (инвесторхэм) 
я бжыгъэм кIуэ пэтми хо-
хъуэ. 2020 - 2021 гъэм 
 къриубыдэу хьэрычэты щIэ-
хэм къыхалъхьа, пIалъэ 
кIыхькIэ зытелажьэ проект-
хэм я уасэр сом мелард 
318-м нызэрыхьэсащ, ар 
ипэ ита илъэсым еплъыт-
мэ, тIукIэ нэхъыбэщ. Дэ ди 
къалэным хохьэ мы бжы-
гъэм дыкъемыхыныр, уеб-

лэмэ нэхъыбэ тщIыныр, 
экономикэ IэнатIэхэм про-
ект зэмылIэужьыгъуэхэм-
кIэ зедгъэубгъуныр», - жи-
Iащ Чайкэ Юрэ.

Решетников Максим къы-
зэ хуэсахэм гу зэрылъари-
гъэтамкIэ, жылагъуэ-эко-
номикэ щытыкIэр ефIэ кIуэ-
ным хуэунэтIа проектхэр  
ди лэжьыгъэр ипэкIэ зы-
гъэ кIуатэ тегъэщIапIэу 
щытщ. «ЩытыкIэ гугъум 
ирагъэувэ ди экономикэр 
зэщIэмыужьыхэн папщIэ 
хьэрычэтыщIэхэм Iэмал-
хэр къахуэдгъуэтын хуейуэ 
къалэн ди пащхьэ къоувэ. 
Абы и лъэныкъуэкIэ, хьэ-
рычэтыщIэ IуэхущIапIэ хэм 
кредит къызэрырат прог-
раммэхэр ящыгъэпсын-
щIэн хуейщ, ар мыхьэнэ-
шхуэ зиIэ, фIэ кIы пIэ имыIэу 
унафэ зыгъуэ тыпхъэ Iуэху-
гъуэу къоув», - къыхигъэ-
щащ министрым.

КIуэкIуэ Казбек зэIу-

щIэм хэтхэр щигъэгъуэзащ 
Къэбэрдей-Балъкъэрым 
щы щыIэ социально-эконо-
микэ щы тыкIэм. НобэкIэ 
щIыналъэм щытыкIэр 
щызэ пIэ зэрытщ. Республи-
кэм и эко номикэ, социаль-
нэ лъабжьэр тэмэму щы ты-
ным хуэунэтIауэ Iуэхугъуэ 
щхьэ хуэ хэр гъэзэщIэным-
кIэ Зэ зыгъэуIу штаб щыIэщ, 
IэнатIэ лIэужьыгъуиплIкIэ 
гуп хэхахэр къызэрагъэпэ-
щащ, «линэ пщтыр» теле-
фонхэр мэлажьэ. Соци-
альнэ мы хьэнэ зиIэ хьэп-
шыпхэм я уасэр махуэ къэс 
къап щытэ, абыхэм щIэуп-
щIэш хуэ яIэу зэбграхыу 
икIи егъэ леяуэ лъапIэ 
 хъуауэ щыт къым. 

Республикэм и Iэтащ-
хьэм жиIащ промышленнэ 
Iэ натIэр нэхъапэми зэ ры-
ла жьэм хуэдэу зэре кIуэ-
кIыр. Лъэпкъ, инвестицэ 
проектхэр, туризмэм ехьэ-
лIахэри хэту, адэкIи ягъэ-

защIэ.
«Агропромышленнэ ком-

плексым къалэну хуэдгъэу-
ващ къыщIигъэкI продук-
цэхэм хигъэхъуэну икIи 
 хамэ къэралхэм кърашхэм 
я пIэ езыхэм ейхэр зэры-
рагъэувэным хущIэкъуну, 
абы и лъэныкъуэкIэ зэ-
фIэкI псори яIэщ, - жиIащ 
КIуэкIуэ Казбек. - Иджып-
сту жылэхэр хэсэным епха 
лэжьыгъэхэм я гуащIэ-
гъуэщ, ар зыхуей хуэзэу 
егъэ кIуэкIынымкIэ ды зы-
хуэ ныкъуэ псори диIэщ.  
Жы лапхъэхэмкIэ ирикъуу 
дыкъызэгъэпэщащ икIи 
ахэр нэгъуэщI хэгъэгухэми 
яхудогъашэ. Пхъэщ хьэ-
мыщхьэмрэ хадэхэкIхэм- 
рэ къыхэщIыкIауэ пIалъэ 
кIыхькIэ хъумэным хуэ-
гъэхьэзыра ерыскъыхэкI-
хэм къахэдгъэхъуэнущ, мэ-
ра кIуэхэкI лIэужьыгъуэри 
нэхъыбэ тщIынущ.  

Зэхуэсым и лэжьыгъэм 
хэтхэм зэдэарэзыуэ къащ-
та унафэхэм ящыщщ зи 
 чэзу икIи зимычэзу къэп-
щы тэныгъэхэмрэ хьэры-
чэтыщIэ IуэхущIапIэхэм 
къыпагъэув мардэхэмрэ 
гъэ  мэ щIэныр, налогыр 
щIыщхьэщах щхьэусы-
гъуэхэр нэхъыбэ щIыныр, 
бюджетым ахъшэ къызэ-
рыхэкI гъуэгухэр нэхъ псын-
щIэу убзыхуныр.

Зэхуэсым и программэм 
къызэригъэувымкIэ, къэ-
рал къулыкъущIапIэхэм я 
лэжьакIуэхэр IэнатIэ зэ мы-
лIэужьыгъуэхэм япыщIа 
хьэ рычэтыщIэхэм яIущIэ-
нущ, Iэнэ хъурейхэр ира-
гъэкIуэкIынущ, зэпсэ лъэ-
ныгъэхэр къызэрагъэпэ-
щы  нущ.

КъБР-м и Iэтащхьэмрэ 
Правительствэмрэ

 я пресс-IуэхущIапIэ.



Дунейм
щыхъыбархэр

Мы къыдэкIыгъуэм елэжьахэщ: жэуап зыхь 
 сек ретарь Къаншокъуэ Эллэ, корректорхэу 
 Щоджэн Заирэ (3, 4-нэ нап.), Щоджэн Иннэ            
 (1, 2-нэ нап.). КомпьютеркIэ газе тым и теп-

 сурэтхэм елэ жьар  Бицу Жаннэщ.

УФ-м и Лъэпкъ гвардием и къудамэу КъБР-м щыIэм ведомст-
вэм щIэмыт и хъумакIуэ къудамэм и лэжьакIуэхэм даIыгъащ 
къулыкъур езыхьэкIыу дзэ Iуэху хэхам хэтхэр. 

«КАВКАЗ гъунапкъэ» къэлъыхъуакIуэ гупым и лIыкIуэхэр ящIы-
гъуу къэзакъхэмрэ урысей гвардием и щIэблэхэм я зэгухьэны-
гъэм хэтхэмрэ автомобилхэмкIэ километр 30 зэпачащ. «Z», «V» 
хьэр фхэр зытет машинэхэр Май къалэм и утыку нэхъыщхьэм   
деж щежьэри, Котляревскэ станицэм нэс кIуэри къагъэзэжащ. 

«Дыдейхэр утыку къиднэркъым» акцэм хэтхэр Алек сандровскэ 
станицэм къыщыувыIэри, Невский Александр и члисэм деж пэ-
кIу щрагъэкIуэкIащ. Къызэхуэсахэр теп сэлъыхьащ къэралыр 
зэкъуэтыным мыхьэнэшхуэ зэриIэм, дзэм хэтхэр зэрыдаIыгъри 
жаIащ. 

ПэкIум и кIэухыу абы хэтхэм, нэгъуэщI автомашинэхэри къа-
хыхьэри, флешмоб ирагъэкIуэкIащ: урысей армэр зэрыдаIы гъыр 
къагъэлъагъуэу автомашинэхэр Z, V хьэрфхэм хуэдэу иувыкIа-
хэщ. 

 БАХЪСЭН Азэмэт.

ЩоджэнцIыкIу Алий и 
цIэр зезыхьэ Къэбэрдей 
къэрал драмэ театрым 
 гъатхэпэм и 25-м ща-
гъэлъэпIащ республикэм  
и щэнхабзэмрэ гъуаз- 
д жэмрэ я лэжьакIуэ па-
жэхэр. 

ПШЫХЬ гуапэм зэхуишэ-
сат щэнхабзэмкIэ унэхэм, 
музейхэм, театрхэм, биб-
лио текэхэм, кинотеатрхэм        
я  лэ жьакIуэхэр. Къэбэр-
дей-Балъкъэрым и Iэтащ-
хьэм и цIэкIэ абыхэм 
 хъуэхъу дахэкIэ захуигъэ-
защ  КъБР-м щэнхабзэмкIэ 
и  министр Къумахуэ Мухьэ-
дин. Абы къыхигъэщащ            
у э  р э д  ж ы I а к I у э х э р , 
 къэ   факIуэхэр, артистхэр, 
сурэтыщIхэр мы махуэм 
нэхъ ри зэрызэкъуигъэувэр. 
Министрым жи  Iащ КъБР-м 
и Къэралыгъуэр илъэси 100 
зэрыри къум иращIылIэну 
гуфIэ гъуэ зэхыхьэхэр ягъэ-
хьэ зы рыну, ахэр ягъэдэхэну 
 къа зэрыпэщылъыр. 

Къумахуэ Мухьэдин  щэн-
хабзэм  и лэжьакIуэхэм за-
щыхуи гъа зэм, къыхигъэ-
щащ республикэм и зыу-
жьы ныгъэм, лъэпкъхэм я 

Урысей МВД-м Прох-
ладнэ щиIэ къудамэм ще-
кIуэкIащ къэрал кIуэцI 
IуэхухэмкIэ органхэмрэ 
къэ рал кIуэцIы дзэхэмрэ я 
ветеранхэм я советым  и 
лэжьыгъэр къы щы зэ щIа-
къуэж-хэ хы ны гъэ зэIущIэ.

АБЫ хэтащ КъБР-м щыIэ 
МВД-м и ветеранхэм я зэ-
гухьэныгъэм и тхьэмадэ 
Пыхъ МуIэед, къудамэм 
къу лыкъущIэхэм ядэлэ жьэ-
нымкIэ и IэнатIэм и унафэщI 
Жыласэ Мурат, Прохладнэ 
къалэмрэ районымрэ къэ-
рал кIуэцI IуэхухэмкIэ я ор-
ганхэм я ветеран 58-рэ. 

ЗэIущIэр къызэIуихри, ве-
теранхэм я зэгухьэныгъэм и 
тхьэмадэ Савинов Александр 
2021 гъэм я лэжьыгъэм къ-
рикIуахэм тепсэлъыхьащ. 
Абы къыхигъэщащ я зэ-
гухьэныгъэм цIыху 435-рэ 
зэры хэтыр, абыхэм ящыщу 
ветеран 37-р къызэрагъэ-
пэщ Iуэхухэм зэрыхэ лIы-
фIы хьар. Апхуэдэу лэжьащ 
нэхъыжьхэр я зэфIэкIкIэ 
ОВД-м и лэжьакIуэщIэхэм 
ядэгуэшэным, ветеранхэм я 
сэбэп зыхэлъыр хъу мэным, 
абыхэм социаль нэу защIэ-
гъэкъуэным хуэгъэпса ко-
миссэхэри. Къэ рал кIуэцI 
IуэхухэмкIэ органхэм къащ -
та цIыхуи 10-р къулыкъум 
хэзэгъэнымкIэ я нэIэ тетащ 
ветеранхэм, дознаниемкIэ 
органхэм я лэжьакIуэхэм 
лекцэу 5 драгъэкIуэкIащ.

ЗэIущIэм и етIуанэ Iы хьэм 
хахащ Прохладнэ къа лэм и 
ветеранхэм я зэгухьэны-
гъэм и тхьэмадэр. Псори 
зэ д эарэзыуэ а къалэныр 
пщэрылъ щащIыжащ Сави-
нов Александр. 

Пыхъ МуIэед къызэхуэса-
хэм фIыщIэ яхуищIащ икIи 
советым и тхьэмадэу хахы-
жам адэ кIи ехъулIэныгъэ-
хэр иIэну зэ ригуапэр жри-
Iащ. 

 КЪЭМБЭЧОКЪУЭ 
Заурбэч.

Кавказ Ищхъэрэм хыхьэ щIы-
налъэхэр къэралым нэхъыфIу 
зы щызыужьхэм, федеральнэ 
ахъшэ нэхъыбэ зыхуаутIыпщхэм 
хабжэ. Нэхъапэм къэрал мылъ-
кум къыхэкIхэр ямыIэу мып-
сэуфу щыта хэгъэгухэр санкцэ-
хэмкIэ щытыкIэ гугъу дыщра-
гъэува лъэхъэнэм дауэ хъуну 
пIэрэ? 

УНАФЭЩIХЭМРЭ IэщIагъэлI-
хэмрэ жаIэ гугъуехь гуэрхэр щы-
IэнкIэ хъуну, ауэ ахэр узыгъэгуза-
вэу зэрыщымытри дыщIагъуж. 
 КИФЩI-м хыхьэ республикэхэм я 
зыужьыныгъэр зытегъэщIар 
 мэ къу мэш IэнатIэмрэ туризм Iуэ-
хумрэщ. Иджыри а лъэныкъуи-
тIырщ хэкIыпIэ нэхъыщхьэу къа-
лъытэр. 

Псом япэрауэ, мэкъумэш Iэна-
тэм къыщалэжьым езы щIына-
лъэр ирикъужынущ, къищынэ мы-
щIауэ, Урысейм и адрей хэгъэгу- 
хэми хамэ къэралхэми ирагъэ-
шэфынущ. Псалъэм папщIэ, 
гуэ дзыр иращэфынущ Азербай-
джа  ным, Сауд Хьэрыпым, Китайм, 
Куржым, Тыркум. 

Кавказ Ищхъэрэм и зыужьы-
ныгъэм къару лъэщу иIэу жыпIэ 
хъунущ и зыгъэпсэхупIэхэр. Ми-
неральные Воды, «Архъыз», «Ве-
дучи», Iуащхьэмахуэ лъапэ хуэдэ 
щIы  пIэхэр нэхъ жыджэру лэжьэн 
хуейуэ къалэну къоув. Ар яху зэ-
фIэкIмэ, туристхэр куэду къекIуэ-
лIэнущ. Иджыпсту нэхъыбэр зыте-
гузэвыхьыр къыщIагъэкIыр ягъэ-
мащIэмэ, цIыхухэр - лэжьапIэншэ, 
щIыналъэхэм я бюджетхэм халъ- 
х ьэ налогым кIэрыхункIэ зэ-                    
ры хъунурщ. Ауэ къэрал Пра-                   
ви тельствэм цIыхухэмрэ хьэры- 
чэт ы щIэ  хэмрэ зэрызащIигъа-                
къуэр къэп  лъытэмэ, апхуэдэ 

Иджыри зэIубзкъым мы махуэр хэт сыт 
щыгъуэ къигупсысами, ауэ ар быдэу еп-
хащ щIыуэпсым емыгуэуэнымрэ ди 
зэран емыгъэкIынымрэ ехьэлIауэ длэ-
жьыпхъэхэм. 

ГЪАТХЭПЭМ и 30-м «удзыфэхэм» къы-
зэрагъэпэщ хабзэщ дыкъэзыухъуреихь ду-
нейр хъумэным, зэлъыIухыным хуэгъэза 
зэхыхьэхэр, щIыхьэхухэр, псэущхьэхэмрэ 
къэкIыгъэхэмрэ яхуэсакъыным къыщыху-
раджэ дерс зэмылIэужьыгъуэхэр. Абыхэм 
щызэхахым, щалъагъум цIыхухэр ирагъэ-
гупсыс ЩIым хуэсакъын зэрыхуейм, абы 
зэман мыжыжьэм насыпыншагъэшхуэ 
 къылъэмыIэсын папщIэ. 

ЩIыр хъумэным и махуэм дигу къе-
гъэкIыж щIыуэпсыр къабзэу щыгъэтыным 
дэтхэнэ зыми хэлъхьэныгъэфI зэры-

«Спартак-Налшык» (Нал-
шык) - «Мэшыкъуэ-КМВ» 
(Псыхуабэ) - 1:3 (0:0). Нал-
шык. «Спартак» стадион. 
Гъатхэпэм и 27-м. ЦIыху 200 
еплъащ.

Судьяхэр: Шипков (Бело-
реченск), Сахаров (Мэзкуу), 
Потапов (Мэзкуу область).

«Спартак-Налшык»: Къар-
дэн, Белоусов, КIэ ды кIуей, 
Сын дыку, Шумахуэ И., Жан-
гуразов (Бажэ, 58), Хьэшыр, 
Масленников (Оль  мезов, 77), 
Торосян (Бе недык, 77), Гу-
гуев, Бэчбо (Ашуев, 59).

«Мэшыкъуэ-КМВ»: Гиго-
лаев, Лысенкэ (Мавлянов, 
62), Пунегов, Глушков, Лебе-
дев, Зарыпбеков, Гагиты, 
Джу май (Родин, 81; Абдо-
къуэ, 82), Кучиев, Цакоев (Ги-
голаев, 61), Рагулькин (Рама-
занов, 90+2). 

Топхэр дагъэкIащ: Кучие-
вым, 50-пенальтикIэ (0:1). 
Ца коевым, 54 (0:2). Кучие-
вым, 71 (0:3). Хьэшырым, 
86-пенальтикIэ (1:3).

Дагъуэ къыхуащIащ: То-
росян, Цакоевым, Мавляно-
вым, Гугуевым, Джумай, Ба-
жэм.

Джэгум къыхахуащ: Гу гу е-
 выр. 

Урысей Федерацэм футбо-
лымкIэ и етIуанэ диви зио-
ным и Япэ гупым ще кIуэкI зэ-
хьэ зэхуэм хыхьэу щэбэт блэ-
кIам «Спартак-Налшы кым» 
къри гъэблэ гъащ «Мэшы-
къуэ-КМВ»-р. Къэ бэрдей-
Балъ  къэрым и къалащхьэм 
мы гъэм япэу щекIуэкI зэIу-
щIэ инт ар икIи куэд дыдэкIэ 
дыщыгугъырт. АрщхьэкIэ…

КъапэщIэтхэм я джэгукIэм 
зыщагъэгъуэзэным зэ хьэр- 
х уэрэгъухэр хуэныкъуа щэтэ-
къым - хьэщIэхэм я тренер 
нэ хъыщхьэ КIэбышэ Заур 
 нэхъапэм нал шыкдэсхэм я 
гъэсакIуэу щытат, Шумахуэ 
Идари куэд щIатэкъым 
Псыхуабэ  и командэм къы-
хэкIыжу Налшык къызэри-
гъэзэжрэ. А псом къищынэ-
мы щIауэ, щIыналъэкIэ зэгъу-
нэгъу  гу  питIым нэхъапэм 
 зэ IущIэ пщIы бжыгъэхэр зэд-
рагъэ кIуэкIат. 

ЗэпэщIэтыныгъэм и япэ 
Iыхьэр «Мэшыкъуэ-КМВ»-м 
жыджэру  къыщIидзащ  икIи 
щIэх-щIэхыурэ ебгъэ рыкIуэ 
шынагъуэхэмкIэ нал  шык-
дэсхэм я гъуэм ар къекIуа-
лIэрт. Ди щIалэхэм пэщIэ-
дзэ дакъикъэхэм  зы хъу-  
 мэжы ныгъэм я джэгукIэр            
тегъэщIауэ екIуэ кIырт, зэ зэ-
мызэххэ контр атакэ кIэщIхэр 
къызэрагъэ пэщурэ. И узын-
шагъэр  з э теувэжауэ «Спар-
так-Налшыкым» къы хы хьэжа 
Хьэ шыр Алан куэдкIэ щыгу-
гъырт командэри фут бол 
еплъэхэри. 

Налшыкдэсхэм я ебгъэ-
рыкIуэныгъэхэм ящыщ  зым 
къыщалэжьа штрафнойр 
 гъуэм пэмыжыжьэу къы щы -
хитащ Бажэ Амир джэгум 
зэрыхэмытым къы хэкIкIэ а 
къалэныр зи пщэм къыдалъ-
хьа Жангуразовым. Расул и 
топыр хьэ щIэ хэм я гъуащхьэ-
тетым гугъущэ демыхьу 
къищ тащ. 

ЗэIущIэм и япэ дакъикъэ 
тIощIыр блэкIауэ псыхуабэ-

Щэнхабзэм и
лэжьакIуэхэр ягъэлъапIэ

тхыдэ щIэинхэр хъумэным-
рэ нэгъуэщI хэр щыгъэгъуэ-
зэнымрэ теухуауэ яхузэфIэкI 
къызэрамыгъанэр. Мини-
стрыр зи махуэр зыгъэлъа-
пIэхэм  ехъуэхъуащ я уна-
гъуэхэм  гуфIэгъуэ илъыну, 
узыншагъэ, дэрэжэгъуэ, 
ехъулIэ ныгъэ яIэну икIи 
фIыщIэ яхуищIащ я лэжьы-
гъэм зэ рыхуэIэижьым, я Iэ-
загъэм, къыхаха IэщIагъэм 
зэры хуэ пэжым папщIэ. 

ЦIыхубэм гуфIэгъуэрэ дэ-

рэжэгъуэрэ езыт, щэн-
хабзэм рэ гъуазджэмрэ я 
лэжьакIуэ нэхъыфIхэм Къу-
махуэ Мухьэдин яритащ 
Къэбэрдей-Балъкъэрым и 
щIыхь тхылъхэр. Пшыхьым 
щагъэлъэгъуащ Цагарели 
Авксентий и «Ханума» пье-
сэм къытращIыкIа спектак-
лым и видео теплъэгъуэ. 

ТЕКIУЖЬ Заретэ.
Сурэтхэр

Къарей  Элинэ трихащ.

Мэкъумэшымрэ  туризмэмрэ 
гугъуехь къэ къуэкIын хуейкъым. 

Иджыпсту псом япэу зэлэжьып-
хъэр ерыскъыхэкIхэмрэ цIыхум 
 махуэ къэс къигъэсэбэпхэмрэ я 
 уасэр улахуэм нэхърэ нэхъыбэ 
 мыхъунырщ. Абы ехьэлIауэ уна-
фэщI хэр мэлажьэ, къэпщытэны-
гъэхэр ирагъэкIуэкI, хэкIыпIэхэр 
яубзыху. 

Къапщтэмэ, Урысей Федера-
цэм и Президентым и полномоч-
нэ лIыкIуэу Кав каз Ищхъэрэ фе-
деральнэ щIы налъэм щыIэ Чайкэ 
Юрий хэгъэгу Iэтащхьэхэм унафэ 
яхуи щIащ санкцэхэм къахьа гу-
гъуехьхэр ягъэнаIуэу, абыхэм 
зэрапэщIэтыну Iэмалхэр яубзыхун 
 хуейуэ. Апхуэдэуи жиIащ эконо-
микэм и лъэ ныкъуэ псоми ехьэ-
лIауэ хамэ кърал кърашу щыта-
хэр ди хэкум къыщыщIагъэкIхэм-

кIэ зэхъуэ кIы ныр икIэщIыпIэкIэ 
къызэрызэгъэ пэ щы п хъэр. Псом 
япэ игъэщыпхъэхэм ящыщу къулы-
къущIэм къилъытащ  унагъуэ 
хуэмыщIахэм защIэгъэ къуэныр, 
мылъкур егупсысауэ зэгъэ зэ-
хуэныр, нэгъуэщIхэри. 

УФ-м и Правительствэм и Уна-
фэщIым и къуэдзэ Новак Алек-
сандр ищIа унафэм тету Кавказ 
Ищхъэрэм и социально-экономикэ 
щытыкIэр къэпщытэнымкIэ хэ-
гъэгу хэм штабхэр къыщызэрагъэ -
пэщ. Абы лэжьэн щыщIидзащ ди 
республикэми. Ахэр икъукIэ сэ бэп 
хъунущ КИФЩI-м хыхьэ щIына-
лъэхэм я экономикэм и Iуэху зы-
Iутыр нэрылъагъуу щытынымкIэ. А 
штабхэм наIуэ къащI щытыкIэм 
 тещIыхьауэ IэнатIэхэм зэрадэIэ-
пыкъуну щIыкIэр яубзыхунущ. 

Апхуэдэ дыдэу хэгъэгухэм я бю-
джетыр къапщытэжынурэ зыху-
щы щIэнкIэ хъунухэр ягъэбел-
джылынущ. Новак зэрыжиIамкIэ, 
дэт хэнэ республикэми къэрал 
 щIыналъэ зэгурыIуэныгъэхэм къы-
щы хьа и пщэрылъхэр къанэ щы-
мыIэу игъэзэщIэн хуейщ.

ЩIыналъэ унафэщIхэм зэпы-
мычу я нэIэ трагъэтын хуейщ инф-
ляцэр, лэжьапIэншагъэр, щIы-
налъэ мылъкум и хэхъуэр, инвес-
тицэ жыджэрагъыр, хьэрычэты-
щIэ Iуэху мащIэмрэ курытымрэ 
зегъэужьыныр, IэщIагъэ къызэры-
гуэкIым хуэгъэхьэзырыныр, нэ-
гъуэщI хэри. 

«Кавказ.РФ» зыужьыныгъэмкIэ 
институтым зэрыщыжаIамкIэ, 
 Кав каз Ищхъэрэм къыщрагъэжьа 
проект псори, зэращIылIа зэгу-
рыIуэныгъэхэри, санкцэхэм емы-
лъытауэ, и чэзум и кIэм нагъэсы-
нущ. Уеблэмэ, иджыри проек-
тыщIэхэр къагупсысми, щIэгъэ-
къуэн хъунущ. Фейдэ нэхъыбэ 
къызыпэкIуэну къалъытэ Iуэхухэм-
кIэ къэрал дэIэпыкъуэгъу хъунущ. 
Апхуэдэ проект нэхъ ину иджыпсту 
Кавказ Ищхъэрэм щы Iэхэм 
ящыщщ «Ставрополь», «Влади-
кавказ» аэропортхэр къэгъэ щIэ рэ-
щIэжауэ къызэIухы жыныр. Ахэри 
сэбэп хъунущ  щIы налъэм турист 
нэхъыбэ къе   шэлIэнымкIэ. Кавказ 
Ищхъэрэм хуабжьу зыщра-
гъэужьыну я мурадщ мэкъумэш 
 IэнатIэм, щэкIым елэжь промыш- 
лен  ностым, зыщагъэхъуэж-зы ща-
гъэ п сэху IуэхущIапIэхэм. 

НЭЩIЭПЫДЖЭ  Замирэ. 

Ветеранхэм 
я советым и 
унафэщIыр 

хахыж

ЩIыр хъумэным и махуэ
хуищIыфынур. Мыбы теухуауэ Iуэху цIыкIу-
фэкIу щыIэкъым. Сыт хэлъыр кIэрыхуб-
жьэрыхур къапщтэу сэмб щхьэхуэ иплъ-
хьэным, пхъэнкIийр дэпшын и пэ абы хэлъ 
пластикымрэ пкъыгъуэ быдэхэмрэ зэ-                
хэбдзыным. Ахэращ, Iуэху къызэрыгуэкIыу 
къытщыхъуми, дызытес ЩIыр щыпсэу-
гъуафIэу къызэтезыгъэнэнур. КIэ щIу 
жытIэнщи, ар нэхъ къабзэ щIыныр, зэ-
лъыIутхыныр ди сэбэп зыхэлъщ. 

ЦIыхум езыр зыхуэмеиж тхылъымпIэ 
 кIапэр къыздыхуэзэм деж щыхыфIимы-
дзэмэ, псыр зэригъэзахуэмэ, мэз лъапэм, 
губгъуэ нэщIым щызэхэсахэм я кIэрыхуб-
жьэрыхухэр зэхуахьэсыжмэ - апхуэдэ Iуэ-
хущIафэ мыинхэми ди планетэр нэхъ 
 къы зэтрагъэнэнущ, ди узыншагъэри 
ирагъэ фIэкIуэнущ. 

ЩIыр хъумэным и махуэм дэ псоми Iэ-
малыфI къыдет къытщIэхъуэ щIэблэр 
 щып сэуну планетэм нэхъри дыхуэсакъын 
зэры хуейм дегупсысыну. Языныкъуэхэм 
деж дэ къытфIощI дыкъэзыухъуреихь 
 дунейр зы цIыхум и закъуэ къарукIэ нэхъ 
дахи IуплъэгъуафIи тхуэмыщIыну. Ауэ ар 
щыуа гъэщ - щIыуэпсыр хъумэным ехьэлIа 
лэ жьыгъэхэр дэтхэнэми езым и деж 
къыщыщIидзэжыпхъэщ. Ар шэч къызы ту-
мыхьэнщ. 

А псом къадэкIуэуи дэркIэ гурыIуэгъуэу 
щытыпхъэщ зи гугъу тщIы Iуэхум зы махуэ 
е,  уеблэмэ  зы илъэс хухэтхкIи зэрыма-
щIэр. ЩIыр хъумэнымрэ зэIузэпэщ щIы-
нымрэ ехьэлIа лэжьыгъэхэр сыт хуэдэ зэ-
манми тхуегъэкIуэкIынущ. 

КЪУМАХУЭ  Аслъэн. 

Дыдейхэр утыку къиднэркъым 

КIэбышэм Биджиевыр хегъащIэ

дэсхэм я командэм гу пыш-
хуэу ебгъэрыкIуэныгъэ  лъэщ 
къызэрагъэпэщащ. Абы 
 хуэ хьэзыр, зэпэ щIэ тыныгъэм 
зэ ры  щIидзэрэ зыхъу мэ жы-
ныгъэм зи джэгукIэр те зыу-
хуа налшыкдэсхэм хьэщIэхэр 
къагъэувыIащ, ауэ хабзэр 
къызэ паудын хуей хъуащ. 
Абы  кърикIуа штрафнойм 
«Мэ шы къуэ-КМВ»-м ехъулIэ-
ныгъэ къыхуихьыным зыма-
щIэщ иIэжар, арщхьэкIэ 
 щы тыкIэр зи IэмыщIэ                 
илъ  «Спартак-Налшыкым» и 
 гъуащ хьэтет Къардэн Имран 
топыр къищтащ. 

Япэ Iыхьэр зэхуащIыжащ 
иужьрей дакъикъэр екIуэ- 
кIыу Торосян лъэщу зэуа 
 то пымкIэ. Севадэ и удыныр 
сантиметр бжыгъэкIэ хьэ щIэ-
хэм я гъуэм и пкъом блэлъэ-
тащ. 

Загъэпсэхуу къихьэ-           
жа иужькIэ «Мэшыкъуэ-
КМВ»-м и ебгъэрыкIуэны-
гъэм пищащ. Зэпыу имыIэу 
ипэкIэ кIуатэ хьэщIэхэм, 
икIэм-икIэжым, я гугъуе-
хьым ехъулIэныгъэ къахуи-
хьащ. Штрафнойм щихьэм 
псыхуабэдэсхэм ящыщ зыр 
зэуа топыр «Спартак-Нал-
шыкым» и гъуащ хьэ хъу мэ-
хэм ящыщ зым и Iэм те хуащ 
- пенальти. Ар Iэзэу зы-
гъэзэщIа Кучиев Георгий 
бжыгъэр къызэIуихащ - 0:1. 

Япэ зэрищам «Мэшы къуэ-
КМВ»-р нэхъ жан къи щIащ 
икIи я тегуплIэны гъэр нэхъ 
иныж хъуащ. Ди щIалэхэм я 
хьэрхуэрэ гъу хэм ягъэзэщIа 
къы кIэлъы кIуэ штрафнойм 
етIуа нэ ехъулIэныгъэри мы-
гувэу  къахуихьащ. Ра гуль-
киным къыхита топыр къызы-
Iэ ры хьа Цакоевыр лъэщу ди 
 гъуэм и лъэны къуэмкIэ 
 къеуащ. Абы къы дэ кIауэ   
щыт Къардэным и щIыба-
гъымкIэ ар къыщехуэ хыжри, 
бжыгъэр 0:2-м нэсащ. 

ЩытыкIэр зэпIэзэрыт 
ящIы  жын мурадкIэ, «Спар-
так-Налшыкым» и тренерхэм 
зэхъуэкIыныгъитI зэуэ ира-
гъэкIуэкIащ. Бэчбомрэ Жан-
гуразовымрэ япIэкIэ джэгум 

къыхыхьащ Ба жэмрэ Ашуе-
вымрэ. Зэман дэкIри, я ко-
мандэм къаруущIэхэр къы-
хагъэхьащ хьэщIэхэми. 

ИрагъэкIуэкIа зэхъуэ кIы ны-
гъэхэм «Мэшыкъуэ-КМВ»-м 
ейр нэхъ сэбэпу къыщIэкIащ. 
Псыхуабэ къикIа командэм        
и ебгъэ рыкIуэныгъэм хэту то-
пыр къызыIэрыхьа, джэгум 
къы хыхьагъащIэ Мавляно-
вым къыхита топым бжыгъэр 
къы зэIузыха Кучиевыр кIэ-
лъеуэжащ - 0:3. 

Арэзы къэзыщI кIэух бжы-
гъэр яхъумэн папщIэ хьэ-
щIэхэр я лъэныкъуэмкIэ 
 зы щагъэбыдащ. Абы и фIы-
гъэкIэ джэгупIэ губ гъуэр  хуит 
къызыхуэхъуа «Спартак-Нал-
шыкым» и фут бо листхэр 
ипэкIэ кIуэтащ икIи ебгъэ-
рыкIуэныгъэ шына гъуэ зыб-
жани къы зэра гъэ пэщыну яху-
зэ  фIэ кIащ. 

ЗэIущIэм хухаха зэман 
 нэхъыщхьэр иухыным да-       
къикъитху фIэкIа къэмы-
нэжауэ, джэгум и кIыхьа гъ-
кIэ  налшыкдэсхэм нэхъ 
 къа  щы хэжаныкIа Хьэшы рым 
и насып къикIащ. Хьэ щIэхэм 
я гъуащхьэхъу мэхэм яIэщIэ-
кIауэ гъуэм хуэкIуэ Алан 

штрафнойм щихьэм, хабзэм 
къемызэгъыу къагъэувыIащ. 
Езым къилэжьа пе наль тир 
«Спартак-Налшы кым» и гъу-
ащхьауэ нэхъы фIым Iэзэу 
игъэзэ щIэжащ икIи кIэух 
бжыгъэр 1:3-м хуэ-
зыгъэкIуэжа топыр дигъэ-
кIащ. 

ТIощIрэ ещанэ джэгу гъуэм 
и адрей зэIущIэхэм мыпхуэдэ 
бжыгъэхэр къарикIуащ: «Ан-
жи» (Мэхъэчкъалэ) - «Био-
лог-Новокубанск» (Прог-
ресс) - 1:1, «Динамо» (Мэ-
хъэч къалэ) - «ТIуапсы» (ТIу-
апсы) - 3:0, «Кубань-Холдинг» 
(Новокубанск) - «Динамо» 
(Ставрополь) - 0:0, «Чайка» 
(Песчанокопскэ) - «Легион 
Динамо» (Мэхъэчкъалэ) - 
1:1, «Алания-2» (Влади кав-
каз) - «Черноморец» (Ново-
росийск) - 4:6, «Дружба» 
(Майкъуапэ) - «ЕсэнтIыгу» 
(Есэн тIыгу) - 0:0, «Форте» 
(Таганрог) - СКА (Дон Iус 
Рос тов) - 1:4. 

КъыкIэлъыкIуэ джэгу гъуэр 
«Спартак-Налшы кым» Песча-
нокопскэм  щри  гъэ кIуэкIынущ. 
Мэлы жьы хьым и 10-м ар Iу-
щIэнущ абы и «Чайка»-м. 

ЖЫЛАСЭ  Замир. 


